
DEKLARATË E PRIVATËSISË 

për qëllime të 

përpunimit të të dhënave personale shëndetësore 

nga misioni i bashkimit evropian për sundimin e ligjit në kosovë 
	1. HYRJE

	Mbrojta e privatësisë suaj, përfshirë të të dhënave tuaja personale, është tejet e rëndësishme për Bashkimin Evropian dhe Misionin e PPSM të Bashkimit Evropian për Sundim të Ligjit në Kosovë (më tej në tekst “EULEX KOSOVA”). Me rastin e përpunimit të të dhënave personale ne pasqyrojmë dispozitat e Kartës për të drejtat themelore të Bashkimit Evropian, dhe në veçanti dispozitat e nenit 8 të saj. Kjo deklaratë e privatësisë shpjegon mënyrën e përpunimit të të dhënave tuaja nga EULEX KOSOVA për qëllimin për të cilin mblidhen dhe të drejtat tuaja si subjekt i të dhënave. 
Të dhënat tuaja personale përpunohen në pajtim me parimet dhe dispozitat e përcaktuara në legjislacionin përkatës për mbrojtjen e të dhënave, që përfshinë Rregulloren (BE) 2018/1725 të Parlamentit Evropian dhe të Këshillit të datës 23 tetor 2018 për mbrojtjen e personave fizikë në lidhje me përpunimin e të dhënave personale nga ana e institucioneve, organeve, zyrave dhe agjencive të Bashkimit Evropian dhe për lëvizjen e lirë të këtyre të dhënave, dhe shfuqizimin e rregullores (KE) nr. 45/2001 dhe vendimit nr. 1247/2002/EC që nga data 11 dhjetor 2018, e përafruar me dispozitat e rregullores së përgjithshme për mbrojtjen e të dhënave (BE) 2016/679 dhe në pajtim me udhëzimin CivOpsCdr 12-2018 dhe Procedurën Standarde të Operimit (PSO) të EULEX KOSOVA për mbrojtjen e të dhënave personale. 

Misioni ka për synim që mbrojtja e të dhënave të bëhet në pajtueshmëri të plotë me standardet e përcaktuara në kornizën e re juridike përmes përdorimit të instrumenteve fleksibile miqësore për privatësinë me mbrojtje të duhura. Të gjitha të dhënat e natyrës personale – përkatësisht të dhënat që mund të ju identifikojnë në mënyrë të drejtpërdrejtë apo të tërthortë – do të trajtohen në mënyrë të drejtë dhe të ligjshme me kujdesin e nevojshëm.

 

	2. QËLLIMI I OPERACIONIT TË PËRPUNIMIT

	Në nivel të BE-së, institucionet dhe organet e BE-së mbledhin dhe përpunojnë të dh]na shëndetësore të stafit dhe nganjëherë të familjarëve të tyre për qëllime të ndryshme, si për ekzaminime mjekësore para punësimit, vizita mjekësore vjetpre, menaxhim të pushimit mjekësor, për këshillim në rastet kur nevojitet mbështetje mjekësore dhe kur kërkohet si dhe pas pranimit të kërkesave për të punuar me orar të shkurtuar për t’u kujdesur për familjarin me sëmundje të rëndë apo të paaftësuar. 
Qëllimi i këtij operacioni të përpunimit është sigurimi i vazhdimësisë së kujdesit shëndetësor për pacientët. Për profesionistët shëndetësor, të dhënat mjekësore të duhura janë jetike për:
· Të siguruar përputhshmërinë me obligimet e detyrës së Misionit për kujdes;
· Dhënien mundësisë së shpjegimit për gjykimin klinik që ushtrohet;
· Mbrojtjen e ankesës apo pretendimit për neglizhencë klinike;

· Të kontribuar ndaj një procesi që siguron respektimin e të drejtave dhe obligimeve të stafit të kontraktuar dhe të deleguar, siç janë shtesat; 

· Të dalluar rezultatit 
Regjistrat e të dhënave mjekësore janë një prej instrumenteve themelore klinike. Regjistri Shëndetësor Elektronik është i rëndësishëm për përpunimin e të dhënave, komunikimin, efikasitetin dhe efektivitetin e qasjes në informatat e pacientëve, konfidencialitetin, çështjet etnike dhe/apo juridike. Regjistri klinik promovon dhe mbështetë komunikimin në mesin e ofruesve të shërbimeve dhe kështu ngrisin cilësinë e kujdesit shëndetësor. Cilësitë e regjistrave janë pasqyrime të cilësisë së kujdesit që i ofrohet pacientëve.

Menaxhimi i pasurisë së të dhënave të disponueshme të kujdesit shëndetësor mundëson që sistemet shëndetësore të krijojnë pikëpamje të përgjithshme të pacientëve, personalizimin e trajtimeve, përmirësimin e komunikimit dhe avancimin e rezultateve shëndetësore.

	3. TË DHËNAT E PËRPUNUARA

	Të dhënat, përfshirë të dhënat personale, që mund të përpunohen për atë qëllim janë:

Të dhënat shëndetësore i referohen informatave personale (të quajtura dhe të dhëna personale) që kanë të bëjnë me gjendjen shëndetësore të personit. Këtu përfshihen të dhënat mjekësore (udhëzimet dhe përshkrimet e mjekëve, raoirtet e ekzaminimeve mjekësore, analizat laboratorike, radiografitë, etj), por edhe informatat adminsitrative dhe financiare rreth shëndetit (caktimi i vizitave mjekësore, faturat për shërbimet e kujdesit shëndetësor dhe vërtetimet mjekësore për menaxhimin e pushimit mjekësor, etj.). Të dhënat shëndetësore konsiderohen të dhëna të ndjeshme dhe i nënshtrohet rregullave shumë rigoroze dhe mund të përpunohen vetëm nga profesionistët shëndetësor të cilët janë të detyruar me obligimin e sekretit mjekësor.

1. Të dhënat, përfshirë të dhënat personale, që përpunohen mund të komunikohen në dokumentet në vijim:

· Formulari për regjistrim mjekësor të stafit
· Vërtetimi shëndetësor për aftësinë për të punuar

· Libreza e vaksinimit

· Përshkrimet e medikamenteve

· Formularët e udhëzimeve për vizita tek specialistët

· Vërtetimi i dokumenteve të pushimit mjekësor

· Kërkesa e miratuar e pushimit mjekësor
· Rezultatet e laboratorëve

· Raportet mjekësore nga mjekët e jashtëm/të brendshëm 
2. Të dhënat e mbledhura mund të përfshijnë: 

· Emri, mbiemri, numri i identifikimit, gjinia, shtetësia, data e lindjes, organizata, numri i telefonit, adresa, data e arritjes, komponenti, pozita, numri referues i sigurimit (Cigna), data e fillimit dhe mbarimit të sigurimit, numri i ID në Mision, nr. i telefonit zyrtar dhe personal, adresa e e-mail. 
· Gjatësia, pesha, lloji i gjakut, vaksinimet, alergjitë, historia mjekësore (sëmundjet kronike, operacionet, etj.), medikamentet, konsumimi i duhanit, përdorimi i alkoolit
· Vizitat mjekësore të mëparshme, kujdesi infermierik i mëparshëm, shtrirjet e mëparshme në spital, historia mjekësore familjare 
· Diagnoza, historia e sëmundjes aktuale, rezultatet e ekzaminimeve teknike, rezultatet e ekzaminimeve fizike, procedurat mjekësore, rekomandimet, medikamentet e përdorura më parë, raportet e pushimeve mjekësore, raportet laboratorike, formularët e udhëzimeve, përshkrimet e medikamenteve.

· Mendimet mjekësore (raportet nga mjekët e përgjithshëm, specialistët mjekësor, ekspertiza mjekësore, raportet e hospitalizimeve, këshilltari mjekësor, psikologu, rezultatet e testeve si ato të ndërlidhura me Covid-19) në lidhje me pushimin mjekësor dhe aftësinë për të punuar 
· Vërtetimet e pushimit mjekësor 

· Dosjet mjekësore individuale në lidhje me këshillimet mjekësore 

· Vërtetimi i vaksinimit
· Vërtetimet e konfirmimit të shtatzënisë 
· Dokumentet mbështetëse për lloje të caktuara të pushimeve mund të përfshijnë të dhënat personale të personave të tjerë që nuk janë pjesëtarë të misionit siç është vërtetimi i gjendjes shëndetësore të ndonjë familjari të afërt 

· Informatat e tjera mbështetëse, sipas nevojës dhe kur ofrohen nga subjekti i të dhënave. 


	4. KONTROLLUESI I OPERACIONIT TË PËRPUNIMIT

	Kontrolluesi që përcakton qëllimin dhe mënyrën e përpunimit është Misioni (EULEX Kosova). Shërbimi, d.m.th. sektori i Misionit përgjegjës për menaxhimin e operacionit të të dhënave personale është Njësia mjekësore e EULEX Kosova e drejtuar nga Këshilltari mjekësor i EULEX Kosova nën mbikëqyrjen e Shefit të Misionit apo zëvendësit të tij. 


	5. MARRËSIT E TË DHËNAVE

	Marrësit e të dhënave mjekësore mund të jenë si në vijim, mbi bazën rigoroze të "politikës së nevojës për të ditur":

· Shefi i Misionit EULEX Kosova,

· Këshilltari mjekësor i EULEX Kosova,

· Personeli i Njësisë mjekësore të EULEX Kosova, 

· Institucionet e kujdesit shëndetësor sekondar dhe terciar (rastet emergjente)

· Kompania e sigurimit CIGNA apo kompani tjetër e sigurimit e përcaktuar për ofrimin e kujdesit shëndetësor për stafin e Misionit (qasja e kufizuar e përcaktuar nga kontrata),
· Udhëheqësi i Divizionit të burimeve njerëzore të EULEX Kosova (dhe kur është e nevojshme ushtruesi i detyrës së udhëheqësit të burimeve njerëzore), dy pjesëtarë nacional të stafit që mbajnë titullin e pozitës Zyrtar të menaxhimit të burimeve njerëzore apo të barasvlershëm dhe vetëm në lidhje me vërtetimet e pushimit mjekësor të stafit lokal por vetëm informata administrative jo të dhëna mjekësore,
· Menaxheri i drejtpërdrejtë i pjesëtarit të stafit në lidhje me vërtetimet e pushimeve mjekësore vetëm për pjesëtarin e asaj njësie të Misionit, por vetëm informata administrative jo të dhëna mjekësore 
· Zyrtarët përkatës të EULEX Kosova dhe/apo të BE-së të përfshirë në/me procedurat disiplinore, në rast nevoje dhe në ndonjë rast të vetëm specifik, por vetëm për informata administrative jo të dhëna mjekësore.  

Menaxheri i drejtpërdrejtë, pjesëtari i misionit nga Divizioni i burimeve njerëzore si dhe zyrtarët përkatës të EULEX Kosova dhe/apo BE të përfshirë në/me procedurat disiplinore, do të marrin vetëm informata administrative, si datat e pushimit mjekësor, por jo të dhënat mjekësore.  
Ofruesi juaj i kujdesit shëndetësor mund t’i ndajë me të tjerët informatat tuaja ballë-për-ballë, nëpërmes telefonit apo me shkrim. Ofruesi i kujdesit shëndetësor apo plani i shëndetit mund të ndajë me të tjerët informata relevante nëse: 
(a) Ju i jepni ofruesit tuaj apo planit tuaj leje dhe pëlqim me shkrim verbalisht apo me shkrim për ndarjen e informatave tuaja

(b) Ju jeni të pranishëm dhe nuk kundërshtoni dhënien e informatave tuaja

(c) Ju nuk jeni të pranishëm dhe jeni pajtuar por ofruesi juaj përcakton në bazë të gjykimit profesional se ajo është në interesin tuaj më të mirë
Informatat e dhëna nuk do t’i komunikohen palëve të treta, përveç aty ku është e nevojshme për qëllimet e dhëna më lartë. Të dhënat personale nuk transferohen tek vendet e treta përveç për qëllimet e dhëna më lartë, dhe jo pa pëlqim nga subjekti i të dhënave (pjesëtari i misionit) përveç në rast të interesit jetik të subjektit të të dhënave.


	6. DHËNIA, QASJA DHE KORRIGJIMI I TË DHËNAVE 

	Ju keni të drejtë t’i qaseni të dhënave tuaja personale dhe të drejtë të korrigjoni të dhënat personale të pasakta apo të mangëta, si dhe të kërkoni largimin e të dhënave tuaja personale, nëse ato janë mbledhur në mënyrë të paligjshme, kërkesë kjo që do të zbatohet brenda 1 muaji pasi ajo të jetë konsideruar legjitime. Nëse keni ndonjë pyetje rreth përpunimit të të dhënave tuaja personale, ju mund t’i drejtoni ato në kutinë postare funksionale: MDPA@eulex-kosovo.eu


	7. baza ligjore për OPERACIONIN e përpunimit

	Baza ligjore përveç legjislacionit të lartcekur për mbrojtjen e të dhënave:
· Veprimi i përbashkët i Këshillit 2008/124/CFSP, datë 4 shkurt 2008, së bashku me Veprimet e Përbashkëta dhe Vendimet pasuese të Këshillit për ndryshimin dhe zgjatjen e Veprimit të Përbashkët 2008/124/CFSP, i fundit Veprimi i Këshillit (CFSP) 2021/904

· Plani operacional i rishikuar (EEAS(2021/540 datë 18/05/2021)

· Udhëzimi i Komandantit të Operacioneve Civile 12/2018 për PSO rreth Mbrojtjes së të dhënave personale

· PSO e EULEX për përpunimin e të dhënave personale (2019/EULEX/0002-01) 
· PSO e Njësisë mjekësore të EULEX për procedurën e regjistrimit në punë si punonjës
· Udhërrëfyesit deontologjik (Këshilli evropian i urdhrave mjekësor, qershor 2013)
Të dhënat personale përpunohen për ekzekutimin e mandatit të Misionit. 



	8. KUFIZIMI KOHOR PËR RUAJTJEN E TË DHËNAVE

	Të dhënat personale mbahen për një periudhë kohore maksimale prej 30 viteve pas përfundimit të misionit nga pjesëtari i stafit 
Siguria e të dhënave: 

Masat e duhura organizative dhe teknike të sigurisë do të zbatohen sipas rregullave dhe procedurave përkatëse për mbrojtjen e të dhënave 
· për të parandaluar personat e paautorizuar të kenë qasje në sisteme kompjuterike; leximin, kopjimin, ndryshimin apo largimin e paautorizuar të mediave të ruajtjes; regjistrimin e paautorizuar në memorie; zbulimin/tregimin e paautorizuar; ndryshimin apo largimin e të dhënave personale të ruajtura; personave të paautorizuar nga përdorimi i sistemeve për përpunimin e të dhënave me anë të mundësive për transmetimin e të dhënave;

· për të siguruar që përdoruesit e autorizuar të sistemit të përpunimit të të dhënave të mos mund t’i qasen të dhënave personale të tjera përveç atyre për të cilat iu referohen të drejtat e tyre të qasjes; mundësia për të kontrolluar hyrjet në sistem; dhe që të dhënat personale që përpunohen në emër të palëve të treta mund të përpunohen vetëm me udhëzim të kontrolluesit; dhe që, gjatë komunikimit apo transportimit të të dhënave personale, të dhënat të mos mund të lexohen, kopjohen apo fshihen pa autorizim;

· të regjistrohet se cilat të dhëna personale janë komunikuar, në çfarë kohe dhe tek kush.

Përkufizim i masave të sigurisë 

Dosjet elektronike: Të dhënat personale të mbledhura ruhen në serverë që i respektojnë rregullat përkatëse të sigurisë. Të dhënat personale do të përpunohen nga stafi i caktuar. Dosjet do të kenë qasje të autorizuar. Masat sigurohen për të parandaluar entitetet jopërgjegjëse nga qasja në të dhëna. Qasja e përgjithshme në të gjitha të dhënat personale të mbledhura dhe të gjitha informatat e ndërlidhura është e mundshme vetëm për marrësit me UserID / Password.
Dosjet fizike: Kur nuk janë duke u përdorur, kopjet fizike të të dhënave personale të grumbulluara do të ruhen në një mbajtës të siguruar me rregull dhe të kyçur.


	9. KONTAKTI I MBROJTJES SË TË DHËNAVE: KËSHILLTARI I MISIONIT PËR MBROJTJEN E TË DHËNAVE

	Për çdo pyetje në lidhje me mbrojtjen e të dhënave tuaja personale, ju mund të kontaktoni edhe këshilltarin e misionit për mbrojtjen e të dhënave – këshilltari ligjor në emailin funksional të misionit:  MDPA@eulex-kosovo.eu
 

	10. MJETET JURIDIKE

	Ju në çdo kohë keni të drejtë për mjete juridike të cilat mund t’i drejtoni tek Shefi i Misionit në EULEX Kosova, duke kopjuar KMMDh (këshilltarin ligjor).


